
REQUIREMENTS FOR THE CANDIDATE DIARY

	· Rhaid i ymatebion fod yn briodol ar gyfer y Lefel Ganolradd. 
· Dylid ystyried pob cwestiwn neu dasg yn ofalus. 
· Dylai ymgeiswyr ddangos eu bod wedi deall yr hyn maent wedi’i wneud a’u bod yn gallu ystyried yn gryno ac yn llwyddiannus yr hyn maent wedi’i ennill o’u profiadau.

	DISGRIFIO GWEITHGAREDDAU 


	Disgrifiwch y gweithgareddau rydych wedi cymryd rhan ynddyn nhw. 

	· Rhaid i’r ymgeisydd ddarparu tystiolaeth o weithgareddau a gyflawnwyd e.e. wrth ystyried un o faterion allweddol CEB/ABCh. 
· Gall ymgeiswyr rhoi sylwadau ar un gweithgaredd sylweddol neu sawl un byrrach. 


	Isod mae ymgeisydd yn disgrifio gweithgaredd mewn Addysg Bersonol a Chymdeithasol. 
Pa fater allweddol rydych chi wedi penderfynu ysgrifennu amdano?  

Y mater yr wyf i wedi penderfynu ysgrifennu amdano yw datblygiad cynaliadwy a dinasyddiaeth fyd-eang.  
Disgrifiwch weithgareddau rydych wedi cymryd rhan ynddyn nhw.

Gwnaethom gynhyrchu taflen newyddion ar yr amgylchedd a datblygiad cynaliadwy. Ysgrifennodd pob aelod o’r grŵp erthygl am agwedd benodol ar y pwnc hwn. Ysgrifennais am bwysigrwydd ailgylchu.  

Mae’r ymgeisydd hwn yn disgrifio gweithgaredd sylweddol ac yn cofnodi                  hyn yn glir.
Dyma enghraifft arall:

Disgrifiwch weithgareddau rydych wedi cymryd rhan ynddyn nhw.
· Siaradwr o’r tu allan
· Trafodaeth ddosbarth     

                                                      
Yn yr enghraifft hon nid yw’r ymgeisydd wedi darparu digon o wybodaeth. Dylid rhoi’r wybodaeth mewn cyd-destun. Pwy oedd y siaradwr? Trafodaeth am beth oedd hon? 


	YSTYRIED PROFIADAU DYSGU NEU GYNNYDD



	Ysgrifennwch am yr hyn rydych wedi'i ddysgu o gymryd rhan yn y gweithgareddau hyn a beth wnaethoch ei fwynhau amdanyn nhw. Pa gynnydd rydych wedi'i wneud o ran gwella eich sgiliau iaith? Beth rydych chi wedi gallu ei ddysgu trwy weithio gyda chyflogwr?


	· Rhaid i’r ymgeiswyr wneud sylwadau perthnasol a phriodol sy’n ystyried yr hyn maent wedi’i ddysgu o’r profiadau a ddisgrifiwyd, beth maent wedi’i fwynhau amdanynt a/neu’r cynnydd a wnaed ganddynt. 
· Gall ymgeiswyr amlygu un enghraifft sylweddol neu roi sylwadau ar sawl un byrrach.
· Gall yr atebion i ddwy ran o gwestiwn orgyffwrdd. Mae hyn yn dderbyniol ar yr amod bod yr ymgeiswyr yn dangos eu bod wedi deall beth maent wedi’i wneud ac wedi nodi beth maent wedi ennill o’r profiad.  


	Isod mae’r ymgeisydd yn ystyried y gweithgareddau ABCh a ddisgrifiwyd yn gynt. 
Ysgrifennwch am yr hyn rydych wedi’i ddysgu o gymryd rhan yn y gweithgareddau hyn a beth wnaethoch chi ei fwynhau amdanyn nhw. 
Ar gyfer fy rhan i yn y daflen newyddion ysgrifennais am ailgylchu. Dysgais fwy am sut i ymchwilio ar y rhyngrwyd ac roeddwn wedi gallu dod o hyd i lawer o wybodaeth ddefnyddiol ar gyfer fy erthygl. Gwnaethom hefyd ddysgu am y technegau sydd eu hangen i ysgrifennu erthygl ddiddorol. Dysgais fwy hefyd am ailgylchu a phroblemau sy’n wynebu’r amgylchedd trwy ddarllen yr erthyglau roedd fy ffrindiau wedi’u hysgrifennu yn y daflen newyddion. Mwynheais ddarganfod mwy am y pwnc hwn a thrafod ffyrdd i helpu’r amgylchedd.
Mae’r ymgeisydd wedi nodi sawl sylw perthnasol, gan ddangos ei fod wedi deall yr hyn mae wedi’i wneud ac wedi gallu rhoi sylwadau ar yr hyn mae wedi’i ennill o’i brofiadau. Yn gyffredinol mae’r ymateb hwn yn dangos profiad dysgu pleserus a llwyddiannus, sy’n ymwneud â datblygu gwybodaeth, dealltwriaeth a sgiliau.  
Dyma enghraifft arall o ddysgwr o’r un grŵp yn rhoi sylwadau ar yr un gweithgaredd: 

Ysgrifennais erthygl bapur newydd am yr amgylchedd. Ymchwiliais i’r defnydd o fagiau plastig mewn uwchfarchnadoedd. Mae rhai uwchfarchnadoedd yn mynnu bod pobl yn defnyddio eu bagiau eu hunain.                                                                                                    


Nid yw’r ymgeisydd wedi ateb y cwestiwn a osodwyd h.y. rhoddwyd sylwadau ar yr hyn y gwnaeth ei fwynhau a’r hyn yr oedd yn gallu dysgu o’i weithgaredd.            

YSGRIFENNU AM SGILIAU ALLWEDDOL 


	· Er mwyn cwrdd â gofynion y sgiliau allweddol rhaid i ymgeiswyr ennill tystysgrifau mewn pedwar o’r chwe sgìl allweddol a dangos tystiolaeth, yn y dyddiadur, o gynnydd yn y sgiliau allweddol eraill. 
· Mae’r cyngor a roddir ar gyfer rhannau eraill o’r dyddiadur hefyd yn berthnasol ar gyfer cwblhau’r adran sgiliau allweddol. Dylai ymgeiswyr rhoi sylwadau perthnasol a phriodol. Nid oes angen i sylwadau fod yn fanwl, ond mae’n bwysig ateb y cwestiwn a osodwyd. 
· Ni fydd angen unrhyw dystiolaeth arall gan yr ymgeisydd unigol ond dylai’r sylwadau yn y dyddiadur gael eu cefnogi a’u hategu gan dystiolaeth yn Ffeil Gynnydd y Ganolfan.


	Isod mae’r ymgeisydd yn cwblhau adran ar gyfer Gweithio Gydag Eraill. 
Rhowch enghraifft o'r adeg pan wnaethoch chi weithio mewn grŵp neu dîm. 


Gweithiais gydag eraill fel rhan o gyfranogiad cymunedol.  Gwnaethom fasgedi Nadolig ar gyfer hen bobl yn ein hardal.
Rhowch enghraifft o her a wynebwyd gan eich grŵp neu dîm. Sut wnaeth y grŵp oresgyn yr her hon?
Ein problem fwyaf oedd dosbarthu’r basgedi trwm. Bu’n rhaid i ni ofyn i’n hathrawon am help a rhoi lifft i ni yn eu ceir. Roedd y tywydd yn wael pan oeddem yn mynd i ddosbarthu’r basgedi. Penderfynom wneud gorchudd glaw ar gyfer y basgedi a gweithiodd hyn yn eithaf da. 
Sut allech chi/eich grŵp fod wedi gwneud yn well wrth weithio gyda'ch gilydd?

Gallem fod wedi gwneud yn well trwy gynllunio mwy. Dylem fod wedi meddwl mwy am beth roeddem yn mynd i’w casglu i fynd yn y basgedi. Pan ddechreuom roi’r basgedi at ei gilydd, roedd gennym ormod o duniau o fwyd a dim digon o bethau eraill neis fel siocled. Dylem fod wedi prynu rhywbeth arall yn lle tuniau o gawl.
Yma mae’r ymgeisydd wedi darparu atebion perthnasol a phriodol ar gyfer pob rhan o’r cwestiynau.

Mae’n bwysig cofio bod rhaid cwblhau’n foddhaol pob rhan o Ddyddiadur yr Ymgeisydd. 








GOFYNION YR ASESWR/GORUCHWYLIWR O 


DDYDDIADUR YR YMGEISYDD 





Mae angen llofnod a/neu asesiad gan aseswr/goruchwyliwr i gadarnhau bod yr ymgeisydd wedi cwblhau’r elfennau canlynol yn llwyddiannus: 

Mae’n hanfodol bod safoni mewnol yn digwydd er mwyn asesu gwaith ymgeiswyr ar draws athrawon a grwpiau addysgu gwahanol.

















AGG: Profiad gwaith/ gweithgareddau sy’n canolbwyntio ar waith 


AGG: Gweithgaredd menter 


ABCh: Materion allweddol 


ABCh: Cyfranogiad Cymunedol 


CEB: Materion allweddol 


CEB: Modiwl Iaith 

Mae Dyddiadur yr Ymgeisydd Bagloriaeth Cymru yn rhoi cyfle i ddysgwyr gofnodi eu profiadau, gan gynnwys, lle y bo’n briodol, tystiolaeth o ddysgu trwy brofiadau a dysgu annibynnol. Nodwedd arbennig o bwysig o raglen gyflwyno Bagloriaeth Cymru unrhyw ganolfan dylai fod y ddarpariaeth o raglen gyfoethog ac amrywiol. Dylai dyddiaduron ymgeiswyr ddangos hyn.

